
DETYRIMET E PRAPAMBETURA, NJËSITË E VETËQEVERISJES VENDORE

(DHJETOR 2018)

Në kuadër të evidentimit të detyrimeve të prapambetura të krijuara rishtazi, si dhe monitorimit të shlyerjes së tyre, bazuar në planin e shlyerjes dërguar nga bashkitë në Ministrinë e Financave dhe Ekonomisë, si dhe në zbatim të udhëzimit nr. 1, datë 17.01.2019, “Për zbatimin e buxhetit të vitit 2019”, njësitë e vetëqeverisjes vendore kanë bërë raportimin e detyrimeve të prapambetura për tremujorin e katërt të vitit 2018.

Nga përpunimi i të dhënave dhe përditësimi i informacionit nga çdo bashki për periudhën tetor-dhjetor 2018, rezulton se:

Vlera e detyrimeve të krijuara rishtas në total në tremujorin e katërt të vitit 2018 është rreth 3.1 miliard lekë, ndërkohë që gjatë tremujorit të katërt të këtij viti janë likuiduar rreth 3.4 miliard lekë nga totali i detyrimeve të prapambetura. Sipas informacionit të njësive të vetëqeverisjes vendore, një pjesë e detyrimeve të krijuara deri në dhjetor 2018 janë likuiduar dhe ndërkohë pritet likuidimi i plotë i tyre në periudhën në vazhdim, pasi nga përvoja e bashkive rezulton se disa detyrime likuidohen pas një periudhe më të gjatë se periudha e raportimit. Detyrimet e krijuara rishtazi lidhen kryesisht me kategorinë “Investime”, “Mallra dhe Shërbime” dhe Vendime Gjyqësore”. 
Stoku i detyrimeve të prapambetura në fund të muajit dhjetor 2018, i cili parashikohet të shlyhet në një periudhë afatmesme, bazuar në planin e shlyerjes së dërguar nga të gjitha bashkitë në Ministrinë e Financave dhe Ekonomisë është rreth 6.8 miliard lekë. Vlera neto e stokut të detyrimeve të prapambetura është ulur me rreth 0.3 miliard lekë, krahasuar me vlerën e detyrimeve të raportuar në tremujorin e tretë të këtij viti, ndërkohë që krahasuar me fundin e vitit 2017 vlera neto e stokut të detyrimeve të prapambetura është ulur me rreth 2.4 miliard lekë. 

Duke iu referuar konkretisht disa bashkive deri në dhjetor 2018, bashkia Peqin e ka ulur stokun e detyrimit të mbetur me 71%, krahasuar me tremujorin e tretë të këtij viti, ndërkohë që bashkitë Kuçovë, Librazhd dhe Shijak e kanë ulur stokun e detyrimit mesatarisht me rreth 43%. Bashkitë me rritjen më të lartë stokut të detyrimit për shkak të faturave për të cilat pritet likuidimi në periudhat e raportimit në vazhdim janë bashkia Mat, Selenicë dhe Kamëz. Stoku i detyrimit të mbetur i bashkisë Tiranë zë peshën më të madhe ndaj totalit të detyrimit me rreth 29.5%. 
Sipas kategorive, zëri “Investime” zë peshën më të madhe të stokut të detyrimit me rreth 46.2%, “Mallra dhe Shërbime” me rreth 24.2%, dhe “Vendime Gjyqësore” me rreth 13.7% dhe zëri “Të tjera” me 15.9%.

